
Annotasiya. XVI-XVII әsrlәrdә dünyanın әn qüdrәtli dövlәti olan Osmanlı imperiyası XIX әsrdәn 
başlayaraq öz tәnәzzül dövrünü yaşayırdı. Belә bir vaxtda Osmanlını parçalanmaqdan qurtarmaq, 
Misir mәsәlәsindә Avropanın dәstәyini almaq, Avropanın etnik azlıqları bәhanә edәrәk Osmanlının 
daxili işlәrinә qarışmasının qarşısını almaq, fransız qiyamının yaydığı milliyyәtçilik axınının tәsirini 
azaltmaq, etnik azlıqların Osmanlıya bağlılığını davam etdirmәk üçün imperiyada müәyyәn islahat-
lar aparmaq vә güzәştlәrә getmәk qaçılmaz idi. Bu sәbәbdәn o zaman “Tәnzimat” adlı fәrman ha-
zırlanmış vә 3 oktyabr 1839-cu ildә Gülhanә parkında elan edilmişdi.  
Osmanlıda aparılan islahatlar ölkәnin ictimai-siyasi, hәmçinin iqtisadi hәyatına tәsirlә yanaşı, әdә-
biyyata da tәsir etmәkdә idi. Bir çox sahәlәrdә Avropa ilә yaxınlaşma, ona bәnzәmә cәhdi, onu tәq-
lidetmә sәylәri, tәbii ki, әdәbiyyat sahәsindәn dә yan keçmәdi vә nәticәdә Avropa әdәbiyyatının 
türk әdәbiyyatına hәm forma, hәm dә mәzmun baxımından tәsirini özündә әks etdirәn Türkiyә Tәn-
zimat әdәbiyyatı formalaşdı. Tәnzimat dövründә nәsr vә dramaturgiya, elәcә dә poeziya sahәsindә 
forma, mәzmun, ideya vә s. cәhәtdәn xeyli yeniliklәr özünü göstәrmişdi. Tәnzimat әdәbiyyatının bir 
sıra qüsurları olsa da, bu әdәbiyyat Türkiyә әdәbiyyatının yeni forma vә mәzmun qazanmasına sә-
bәb olmuşdur. Bu prosesdә Әbdülhaq Hamid yaradıcılığının böyük rolu olmuşdur. 
Açar sözlәr: Osmanlı İmperiyası, Tәnzimat fәrmanı, Tәnzimat әdәbiyyatı, İbrahim Şinasi, Namiq 
Kamal, Әbdülhaq Hamid 

Abstract. Considered in the 16th-17th centuries the most powerful state in the world, the Ottoman 
Empire in the 19th century experienced a period of weakening and decline. In these conditions, in 
order to prevent further disintegration of the empire, to get the support of Europe in the Egyptian 
question, to stop the interference of European powers in the internal affairs of the empire, carried 
out under the pretext of protecting ethnic minorities, to stop the spread of ethnic nationalism and 
separatism associated with the influence of the ideas of the French Revolution, to strengthen ties 
between ethnic minorities and the Ottoman state, certain reforms were absolutely necessary. For 
this reason, a decree was prepared, announced on October 3, 1839 in Gulhane Park, which began 
the era of Tanzimat. 

The reforms carried out in the empire influenced not only economic and socio-political life, but also 
literature. The desire for rapprochement with Europe, imitation of it, adherence to European models 
naturally did not escape Ottoman literature, in which, under European influence on its form and 
content, a completely formed trend called the Literature of the Tanzimat era. During this period, 
significant innovations took place in prose and drama, as well as in poetry in terms of their form, 
content and idea. Despite the known problems, the literature of the Tanzimat era brought new 
content and forms to the Turkish national culture. In all this, the work of Abdulhag Hamid played 
an important role. 
Keywords: Ottoman Empire, Tanzimat decree, Literature of the Tanzimat era, Ibrahim Shinasi, 
Namig Kamal, Abdulhag Hamid 

Giriş / Introduction 

 
Osmanlı Türkiyәsinin ictimai-siyasi, elәcә 

dә mәdәni-әdәbi hәyatında müxtәlif hadisәlәr, 
yüksәlişli vә enişli mәqamlar, mәrhәlәlәr ol-
muşdur. Bu mәrhәlәlәr isә özü ilә müәyyәn dә-
yişikliklәrin gәlmәsini labüd bir hala çevirmiş-
dir. Osmanlı tarixindә belә narahat, tәbәddülat-

larla dolu dönәmlәrdәn biri dә Tәnzimat fәrma-
nının adı ilә bağlı olan Tәnzimat dönәmidir. 
1839-cu ildә Tәnzimat fәrmanının imzalanması 
Osmanlı Türkiyәsinin ictimai-siyasi, elәcә dә 
әdәbi-mәdәni hәyatında yeni bir mәrhәlәnin 
başlanğıcını qoymuşdur. 
 

Әsas hissә / Main Part 
 

Qeyd edildiyi kimi, әslindә Osmanlı imperi-
yasının zәiflәmәsindә bir sıra Avropa ölkәlәri-
nin dә “payı” var idi. Onlar müәyyәn bәhanә-
lәrlә Osmanlının daxili işlәrinә qarışır, imperi-
yanın tabeçiliyindә olan etnik qrupların arasın-
da narazılıq yaradır vә üsyan toxumu sәpәrәk 
onun parçalanması üçün çalışırdılar. Belә bir 
durumda Osmanlı hakimiyyәti ölkәdә müәyyәn 
islahatlar aparmağa, tabeçiliyindә olan etnik 
qrupların haqq vә hüquqları ilә bağlı müәyyәn 
güzәştlәrә getmәyә, onlarda yaranan müәyyәn 
narazılığı aradan qaldırmağa vә belәliklә, onla-
rın imperiyaya bağlılığını artırmağa mәcbur idi. 
Bu baxımdan o zaman Tәnzimat fәrmanı hazır-
lanmış vә 3 oktyabr 1839-cu ildә Gülhanә par-
kında elan edilmişdi. “...Avropa dövlәt maraq-
larının Türkiyәyә nüfuz etmәsi get-gedә artma-
ğa başlayırdı. 1839-cu ildә Osmanlı dövlәtinin 
qәbul etdiyi Tәnzimat islahatı bilavasitә Avropa 
tәsirlәri ilә bağlı idi. Daha dәqiq ifadә etsәk, 
Tәnzimat islahatı Osmanlı dövlәti tәrәfindәn 
Avropa, hәm dә Rusiya müdaxilәsi qarşısında 
“öz varlığını qorumaq üçün hәyata keçirdiyi si-
yasi, ictimai, mәdәni hәrәkat idi” [4, s.103]. 

“Gülhanә-Xәtti-Şәrifi”nin oxunmasıyla baş-
layan bu dövr Tәnzimat dövrü adlanır [6]. 

Tәnzimat fәrmanının Osmanlı tarixindә 
müsbәt vә ya mәnfi bir fәrman olduğuna dair 
bir çox fikirlәr mövcuddur. Tәnzimat fәrmanı 
ilә bağlı aparılan bir çox tәdqiqatlara nәzәr sal-
mış E.Quliyevin fikirlәri diqqәt çәkmәkdәdir: 
“Tәnzimat fәrmanı ilk növbәdә siyasi sәnәd idi. 
Bu fәrmanın tәtbiqi Osmanlı dövlәtinin ictimai-
siyasi hәyatında dәyişiklik yaratdığı kimi, onun 
yeni mәdәniyyәtininin formalaşmasına da tәsir 
göstәrdi. Ona görә dә tәdqiqatçılar Tәnzimat 
dövrü hadisәlәrini xarakterizә edәrkәn onu hәm 
siyasi, hәm dә mәdәni baxımdan xarakterizә 
edirlәr” [3, s.121]. 

Әslindә Qәrb dünyasının güddüyü әsas mәq-
sәd Osmanlı imperiyasının tәrkibindә olan 
xalqların hüquqlarının artmasına şәrait yarat-
maqla imperiya tәrkibindә baş verә bilәcәk qi-
yamlar, üsyanlar üçün zәmin hazırlamaq idi. 
Hәlә çox sonralar M.A.Ersoy özünün “İstiqlal 
marşı”nda Qәrb dünyasının mahiyyәtini bütün 
çılpaqlığı ilә sәrrast şәkildә belә izah etmişdir: 

Qәrbin afaqını sarmışsa çelik zırhlı hilal, 
Mәnim iman dolu köksüm kimi sәrhәddim var.  
Qorxma, nasıl böylә bir imanı boğar, 
“Mәdәniyyәt” dediyin tәk dişi qalmış canavar.  

[7] 
 
Osmanlıda aparılan sözügedәn islahatlar öl-

kәnin ictimai-siyasi, hәmçinin iqtisadi hәyatına 
tәsirlә yanaşı, әdәbiyyata da tәsir etmәkdә idi. 
Bir çox sahәlәrdә Avropa ilә yaxınlaşma, ona 
bәnzәmә cәhdi, onu tәqlidetmә çabası tәbii ki, 
әdәbiyyat sahәsindәn dә yan keçmәmişdi. “Nә-
ticәdә Avropa әdәbiyyatının türk әdәbiyyatına 
hәm forma, hәm dә mәzmun baxımından tәsiri-
ni özündә әks etdirәn Tәnzimat әdәbiyyatı for-
malaşdı. Tәnzimat әdәbiyyatı Avropa әdәbi 
modelinin Türkiyәdә qәbulu vә inkişafı demәk 
idi” [3, s.112-113]. 

Tәnzimat әdәbiyyatı әslindә Türkiyә tari-
xindә siyasi vә mәdәni bir dәyişikliyin әdә-
biyyatdakı labüd vә qaçılmaz nәticәsi kimi 
ortaya çıxmışdır. Bu dövrdәn etibarәn türk 
әdәbiyyatında Avropa tәrzindә әsәrlәr meydana 
gәlmәyә başladı. Tәnzimat әdәbiyyatının әsas 
tәәssübkeşlәri yeni әdәbiyyatı tam müdafiә et-
mәklә yanaşı, klassik әdәbiyyatın da müәyyәn 
xüsusiyyәtlәrinә olan maraqlarını gizlәtmirdi-
lәr. Şinasi, Ziya Paşa, Namiq Kamal, R.Әkrәm, 
Ә.Hamid vә s. sәnәtkarlar әski әdәbiyyatın dil, 
forma vә s. cәhәtlәrinә hörmәtlә yanaşır, hәtta 
onu müdafiә edirdilәr” [1, s.114]. 

Türkiyә әdәbiyyatı tarixindә Tәnzimat әdә-
biyyatı adlanan әdәbi axın iki mәrhәlәyә ayrılır: 
I mәrhәlә Tәnzimat әdәbiyyatı 1860-1877-ci 
illәri, II mәrhәlә Tәnzimat әdәbiyyatı 1877-
1895-ci illәri әhatә edir. 

Tәnzimat әdәbiyyatının I mәrhәlәsi 1860-
cı ildә “Tәrcüman-ı әhval” qәzetinin nәşr olun-
ması ilә başlanır. Ümumiyyәtlә, Tәnzimatın gә-
lişi ilә ölkәdә yeni üsullu mәktәblәrin, teatrla-
rın, mәtbәәlәrin açılması ilә yanaşı, hәmçinin 
qәzet vә kitabların nәşri dә geniş vüsәt alırdı. 
“Artıq Tәnzimat fәrmanından sonra Türkiyәdә 
bir-birinin ardınca “Cәrideyi-havadis” (1840), 
“Tәrcümani-әhval” (1860), “Tәsviri-әfkar” 
(1862), “Müxbir” (1867), “Hürriyyәt” (1868), 
“İbrәt” (1871), “Tәrcümani-hәqiqәt” (1878) qә-
zetlәri vә “Mәcmuәyi-fünun” (1862), “Mәlu-
mat” (1893) vә s. jurnalları çap olunmağa baş-

ladı. Әsasәn, bu qәzet vә jurnallar Tәnzimat hә-
rәkatının cücәrtilәri olduğundan, daha çox Av-
ropadan tәsirlәnir, Avropa mәdәniyyәti ilә bağlı 
yazılara daha çox yer verilirdi” [3, s.113]. 

Tәnzimat әdәbiyyatının I mәrhәlәsinin 
başlanmasını bәzәn İ.Şinasinin “Şairin evlәn-
mәsi” komediyasını yazdığı tarixlә dә (1959) 
bağlayırlar. I mәrhәlә 1877-ci ildә II Әbdülhә-
midin Mәşrutiyyәt Mәclisinin fәaliyyәtini da-
yandırması qәrarı ilә başa çatmış hesab olunur. 

Birinci dönәm Tәnzimat әdәbiyyatı bir sıra 
әlamәtlәrә malik idi. Bu dövrdә divan әdәbiy-
yatının tәnqid edilmәsinә rәğmәn onun tәsirin-
dәn yaxa qurtarmaq mümkün olmamışdır. “Vә-
tәn”, “millәt”, “haqq”, “әdalәt”, “azadlıq” kimi 
anlayışlar әdәbiyyatda ilk dәfә mәhz bu dönәm-
dәn istifadә olunmuş vә Qәrb – Avropa üslu-
bunda ilk әsәrlәr meydana gәlmәyә başlamış-
dır. Dilin hamının anlayacağı şәkildә sadәlәşdi-
rilmәsi әn vacib şәrt kimi qarşıya qoyulmuşdu. 
Bu işә cidd-cәhdlә yanaşılsa da, tәәssüf ki, ar-
zuolunan nәticә әldә edilmәdi. Bu dövrdә ro-
man, hekayә, dram, qәzet, әdәbi tәnqid yaran-
mağa başlamışdı. 

I mәrhәlә Tәnzimat nümayәndәlәri daha çox 
fransız әdәbiyyatının әsasәn, klassisizm (Şinasi, 
Әhmәd Vefik Paşa) vә romantizm (Namiq Ka-
mal, Әhmәd Kamal, Әhmәd Midhәt Әfәndi) 
әdәbi cәrәyanlarının tәsirindә olmuşlar. Ümu-
miyyәtlә, Tәnzimat әdәbiyyatı (xüsusәn, birinci 
mәrhәlә tәnzimat әdәbiyyatı) Avropa tәsirli ilk 
әdәbiyyat olduğundan, Avropa әdәbiyyatı janr-
larının da ilk dәfә müşahidә edildiyi bir әdәbi 
dövrdür. 

Roman janrının ilk örnәklәri bu mәrhәlәdә 
yeni-yeni meydana çıxır. Yeni yaradıcılıq növü 
olduğundan, yәni bu sahәdә olan tәcrübәsizlik-
dәn romanlar sәnәtkarlıq baxımından zәif vә 
qüsurlu idilәr. Romanlarda әsasәn ailә-mәişәt 
mәsәlәlәri, kölә ticarәti, avropalaşma vә s. kimi 
mövzular qәlәmә alınmışdır [9]. 

Tәnzimat dövründә teatr sәnәti dә çox inki-
şaf etmişdir. Hәmin dövrdә teatr xalqı maarif-
lәndirmәk üçün vacib vasitәlәrdәn biri hesab 
olunurdu. Teatra olan münasibәtin aktuallığı 
onun vә elәcә dә dramaturgiyanın inkişafını la-
büdlәşdirirdi. 

Birinci dönәm tәnzimat әdәbiyyatının ilk 
әdiblәrindәn biri İbrahim bәy Şinasi (1826-

1871) idi. “Xalq üçün sәnәt” şüarının tәrәfdarı 
olan Şinasi Türkiyә әdәbiyyatına bir çox yeni-
liklәr gәtirmişdir. Onun “Şairin evlәnmәsi” ko-
mediyası Türkiyә әdәbiyyatında ilk dram әsәri 
sayılır.  

Bir pәrdәlik bu әsәr әvvәlcә 1860-cı ildә 
“Tәrcümәni-әhval”da hissә-hissә, sonra isә eyni 
ildә dә kitab halında nәşr olunmuşdur. Әsәr gö-
rücü üsulu ilә evlәnmә mövzusuna hәsr olun-
muşdur. Әsәrdә müәllif tәrәfindәn uzun zaman-
dan bәri xalq arasında mövcud olan sözügedәn 
üsulla evlilik әnәnәsi qәtiyyәtlә qınanılmış vә 
hәmin adәtin mәnfi tәrәflәri satirik üslub vasi-
tәsilә kәskin şәkildә tәnqid olunmuşdur. “Әsә-
rin mövzusu adi hәyatdan götürülmüşdür. Bura-
da mәişәt problemlәri diqqәt mәrkәzindә saxla-
nılır. “Şairin evlәnmәsi” komik üslubda yazılsa 
da, burada müәyyәn dramatizm dә vardır. Hәr 
şeydәn әvvәl, türk әdәbiyyatşünasları Şinasinin 
bu әsәri ilә “Molyer komediyaları arasında bir 
yaxınlıq vә bağlılıq” görürlәr. Molyer komedi-
yalarının faciәnin yanından keçmәsi fikrinin dә-
qiq vә düzgünlüyünә әsaslansaq, onda “Şair ev-
lәnmәsi” komediyasında mәişәt problemlәri da-
xilindә özünü göstәrәn dramatizmin gәrginlik 
sәviyyәsinin böyüklüyü şübhәsiz qәbul olunar” 
[3, s.124]. 

Şinasi teatrı fikir vә informasiyaları ötürmә 
üçün mükәmmәl vasitәlәrdәn biri hesab edirdi. 
Türk teatrının komediya növündәki ilk sınağı, 
dram növündәki Xeyrulla Әfәndinin pyesinә 
görә sәnәtkarlıq baxımından çox irәlidә idi. Şi-
nasi özündәn sonrakı әdiblәr üçün dә tәşviqedi-
ci olmuşdur. 

Türkiyәnin ictimai-mәdәni hәyatında fәal ro-
lu olan İbrahim bәy Şinasi ölkә tarixindә ilk 
müstәqil qәzetin – “Tәrcümani-әhval”ın yaradı-
cısı, eyni zamanda ilk mәqalәnin (“Tәrcümani-
әhval”ın müqәddimәsinin) müәllifi olmuşdur. 
Avropa әdәbiyyatından ilk şeir tәrcümәlәri dә 
İ.Şinasiyә aiddir. 

Birinci dönәm tәnzimat әdәbiyyatının әn 
görkәmli nümayәndәlәrindәn biri Namiq Ka-
maldır. O, Türkiyә әdәbiyyatında vәtәnpәrvәr-
lik mövzusunda әn tәsirli şeirlәr yazan vә “Vә-
tәn”, “millәt”, “azadlıq” sözlәrini Türkiyә әdә-
biyyatında ilk dәfә istifadә edәn şair olmuşdur.  

1867-ci ildә Avropaya gedәn N.Kamal orada 
dramaturgiya ilә maraqlanmış vә teatrın yalnız 

әylәncә vasitәsi deyil, eyni zamanda tamaşaçı-
nın mәdәni sәviyyәsini yüksәltmә xüsusiyyәti-
nin dә olduğunu görmüşdür. Bu baxımdan Na-
miq Kamal dram janrının xalqı әylәndirәrәk 
maariflәndirmәk üçün mükәmmәl bir vasitә ol-
duğunu hesab edirdi. Minlәrlә insana xitab edәn 
bu sәnәt növünün “әxlaq vә dil” mәktәbi oldu-
ğunu dәrk etmişdir. Ümumiyyәtlә, Namiq Ka-
mal dram yaradıcılığına çox üstünlük vermiş-
dir. Hәlә Parisdә olarkәn Namiq Kamal atasına 
yazdığı mәktubların birindә bu barәdә fıkirlәri-
ni belә ifadә edirdi: “Bir millәtin gözәl söylәyiş 
qüdrәti әdәbiyyatında, әdәbiyyatın da әn canlı 
ifadәsi dram әsәrlәrindә bәlli olur” [3, s.152]. 
Avropadan dönüncә 1873-cü ildә “Vәtәn, ya-
xud Silistrә” pyesini yazmış vә әsәr elә hәmin 
ildә dә sәhnәlәşdirilmişdir. “Vәtәn, yaxud Si-
listrә” pyesi dövrün vәtәnpәrvәrlik vә qәhrә-
manlıq duyğularını yüksәk sәviyyәdә ifadә et-
mişdir. Daha sonra N.Kamal bir-birinin ardınca 
tәxminәn üç il әrzindә “Zavallı cocuq”, “Akif 
bәy”, “Qara bәla”, “Cәlalәddin Xarәzmşah” 
pyeslәrini yazmışdır. N.Kamalın dram әsәrlәri 
Türkiyәdә çox yayılmış vә sevilmiş, eyni za-
manda ona böyük şöhrәt qazandırmışdır. 

“Vәtәn, yaxud Silistrә” ilә “Cәlalәddin Xa-
rәzmşah” pyeslәrinin mövzuları tarixi hadisә-
lәrdәn götürülmüşdür. “Gülnihal”, “Zavallı ço-
cuq” vә “Akif bәy” pyeslәrindә isә ictimai vәzi-
fәlәr ön plana çıxarılmışdır. N.Kamalın sәnәt-
karlıq baxımından әn qüvvәtli әsәrlәrindәn biri 
dә “Gülnihal”dır. 

Türkiyә әdәbiyyatında roman janrının әsası 
da Namiq Kamal tәrәfindәn qoyulmuşdur. Әdi-
bin müәllifi olduğu “Cezmi” romanı Türkiyә 
әdәbiyyatı tarixindә ilk tarixi roman, “İntibah” 
romanı isә ilk әdәbi roman hesab olunur. 

Bundan başqa birinci dönәm Tәnzimat әdә-
biyyatının Әhmәd Vefik Paşa, Әhmәd Midhәt 
Әfәndi, Şәmsәddin Sami, Ziya Paşa kimi gör-
kәmli nümayәndәlәri olmuşdur ki, onlar da öz 
yaradıcılıqları ilә Türkiyә әdәbiyyatını vә mә-
dәniyyәtini zәnginlәşdirmişlәr [9]. 

Әhmәd Vefik Paşa daha çox Avropa әdәbiy-
yatından uyğunlaşdırma tәrzindә әsәrlәr yaz-
mış, hәmçinin tәrcümәlәr etmişdir. Molyerdәn 
tәrcümә etdiyi vә “Çәtin nikah”, “Zorakı tәbib” 
adlı türkcәyә uyğunlaşdırdığı әsәrlәr cәmiyyәt 
tәrәfindәn maraqla qarşılanmışdır. Әhmәd Mit-

hat Әfәndi isә “Әfsus” adlı dram әsәri ilә bö-
yük müvәffәqiyyәt qazanmışdır [9]. 

II mәrhәlә Tәnzimat әdәbiyyatı 1877-ci il-
dә başlanmış, 1895-ci ilә qәdәr davam etmişdir. 
Bu dönәm әdәbiyyatının bir sıra xüsusiyyәtlәri 
olmuşdur. Bu dövrün yaradıcılığında I dövr ya-
radıcılığına nisbәtәn kütlәnin problemlәri daha 
az әks edilmişdir. “Sәnәt üçün sәnәt” şüarı apa-
rıcı olmuşdur. 

II dönәm Tәnzimat әdәbiyyatı romanların-
da realizmin tәsiri artmış, ilk realist roman bu 
dövrdә yazılmışdır. Realizm vә naturalizm bu 
dövrün әsas әdәbi cәrәyanları olmuşdur.  

Bu dönәm Tәnzimat әdәbiyyatında teatr sә-
nәti I dönәm Tәnzimat әdәbiyyatındakı qәdәr 
aktuallıq kәsb etmәmişdir. Sәhnә dili vә sәnәt-
karlığı baxımından I dönәmә nisbәtәn daha 
uğursuz әsәrlәr yazılmışdır. Dram әsәrlәri sәh-
nәdә oynanması üçün yox, daha çox oxunmaq 
üçün yazılmışdı [5, s.273]. 

I dönәmdәki kimi Tәnzimatın II mәrhәlәsin-
dә dә heca vәznindә yaradıcılıqla yanaşı, әruz 
vәznindә dә yaradan şairlәr olmuşdur. Roman 
vә hekayә yaradıcılığı daha da inkişaf etmişdir. 
Birinci dönәmә nisbәtәn sәnәtkarlıq baxımın-
dan daha yüksәk sәviyyәli әsәrlәr meydana çıx-
mağa başlamışdır.  

İkinci dönәm tәnzimat әdәbiyatının әn gör-
kәmli nümayәndәlәrindәn biri dә Әbdülhaq Ha-
mid Tarhandır. O, avropalaşma hәrәkatının әn 
qabaqcıl nümayәndәlәrindәn olduğu üçün “şairi 
әzәm” (böyük şair) adı alan әdib Türkiyә әdә-
biyyatının hәm dә әn orijinal yaradılıcılığa ma-
lik şairlәrindәndir. Avropa vә Asiya qitәsinin 
müxtәlif yerlәrindә işlәyib yaşadığı üçün zәn-
gin hәyat tәcrübәsinә malik olan әdibin şeir ya-
radıcılığının әsasını müşahidә vә tәәssüratları 
ilә bağlı şeirlәri tәşkil edir. Romantizmin tәsiri 
ilә metafizika, ölüm, eşq kimi mövzuları özün-
dә әks etdirәn әsәrlәr yazmış “Mәqbәr”, “Bun-
lar odur”, “Ölü”, "Hәclә”, “Qaram”, “İlhami-
vәtәn” adlı şeir kitabları çap olunmuşdur [1; 2]. 

Ә.Hamid Tәnzimat әdәbiyyatı dramaturgiya-
sının әn mәhsuldar nümayәndәlәrindәn biri he-
sab olunur. İlk әsәri "Macәrayi-eşq"dә fransız 
vә ingilis әdәbiyyatından tәsirlәndiyi söylәnilir. 
1874-cü ildә “Sәbrü-sәbat”la “İçli qız”ı, sonra 
isә “Duhteri Hindi”yu (1875) yazmışdır. “Sәb-
rü-sәbat”da xalq danışıq üslubuna müraciәt edә-

rәk xeyli miqdarda türk atalar sözlәri, tәkәrlәmә-
lәr vә cinaslı qafiyәlәrdәn istifadә etmişdir. 

Hamidin pyeslәrinin bir qismi mәnsur, bir 
qismi isә mәnzum formadadır. Mәnsur әsәrlәri: 
“Macәrayi-eşq”, “Sәbri-sәbat”, “İçli qız”, 
“Duhteri-hindi”, “Fintәn”, “Yadigarı-hәrb”. 
Mәnzum әsәrlәri: “Nazife”, “Nesteren”, “Eş-
ber”, “Tarhan”, “Sardanapal”, “İlhan”, “Xa-
qan”, “Libertә”. “Nesteren” vә “Libertә”ni heca 
vәznilә, digәr mәnzum pyeslәrini isә әruz vәz-
nilә yazmışdır [1; 2]. 

Yaradıcılığının tәhlili göstәrir ki, Hamid 
“Finten”i yazarkәn Şekspir, “Nesteren” vә “Әş-
bәr”i yazarkәn isә Cornel yaradıcılığından tәsir-
lәnmişdir. “İçli qız” pyesini isә “Zavallı çocuq” 
pyesinin tәsiri ilә qәlәmә aldığı söylәnilir. 

Ümumiyyәtlә, Әbdülhaq Hamid әdәbi gö-
rüşlәri baxımından romantizmin tәsirindә ya-
zıb-yaradan bir sәnәtkar olmuşdur. Yaradıcılı-
ğında daha çox fәrdin iç dünyasına nәzәr sala-
raq, dәrin fәrdi-psixoloji mövzuları qәlәmә al-
mışdır. Hamidin bütün pyeslәrindә xarakterlәr 
ön plandadır, psixoloji tәhlillәrә xüsusi әhәmiy-
yәt verilmişdir. Xüsusilә, ehtirasların tәhlil vә 
tәsviri onun yaradıcılığında çox güclüdür. Pyes-
lәrindә ictimai motivli mövzulara çox toxunma-
sa da, lakin bu mövzulardan da tamamilә uzaq-
laşmamışdır. Vәtәn vә vәtәnpәrvәrlik mövzula-
rı “Libertә” pyesindә qabarıq şәkildә öz әksini 
tapmışdır. 

Hamidin pyeslәrindәki әn böyük qüsur onun 
dil vә üslubunda olan nizamsızlıqdır. İlk pyes-
lәrindә sәhnә qaydalarına ciddi fikir versә dә, 
bir müddәt sonra teatr qәliblәrinә riayәt etmә-
mişdir. Ümumiyyәtlә, 1880-ci ildәn sonra yaz-
dığı әsәrlәrini sәhnәdә oynanmaq üçün deyil, 
yalnız oxunmaq üçün yazmışdır. Bunun üçün 
dram әsәrlәrinin pәrdә bölgülәri nizamsız ol-
muşdur. Pәrdә sonlarına etdiyi әlavәlәr pyesin 
quruluşunu pozmuşdur. Eyni zamanda әdib ya-
radıcılığının ilk dönәmlәrindә xalq danışıq dili-
nә vә üslubuna yaxınlaşsa da, sonralar bu üs-
lubdan uzaqlaşmışdır.  

“Macerayi-eşq”, “Sәbri-sәbat”, “İçli qız”, 
“Finten”, “Nesteren”, “Liberte”, “Әşbәr” vә s. 
kimi dram әsәrlәri sәhnәdә oynanmaq üçün nә-
zәrdә tutulmasa da, ikinci dönәm Tәnzimat әdә-
biyyatının gözәl sәnәt nümunәlәri hesab olun-
maqdadır. Ümumiyyәtlә, ikinci dövr Tәnzimat 

әdәbiyyatının nümayәndәlәri dram әsәrlәrini 
daha çox sәhnәdә oynanmaq üçün deyil, oxun-
maq üçün yazmışlar. 

Yeri gәlmişkәn onu da qeyd edәk ki Tәnzi-
mat dövrünә qәdәr türklәr arasında teatr sәnәti 
әvәzi “Mәddah”, “Qaragöz” vә “Orta oyunu” 
adı ilә tanınan xalq dramları oynanılırdı. Tәqli-
dә әsaslanan “Mәddah”, obrazları pәrdә üzәrin-
dә әks etdirәrәk hekayәsi canlandırılan "Qara-
göz" vә ya xalq arasında baş verәn hadisәlәri 
әks etdirәn "Orta oyunu" adlı meydan tamaşası 
bugünki teatr sәnәti vә dram janrı adlı әdәbiy-
yat növünün qarşılığı olmuşdur. Bugünkü müa-
sir teatr sәnәti Türkiyә әdәbiyyatına Tәnzimat-
dan sonra daxil olmuşdur. Tәnzimat dövrü teatr 
sәnәti eynilә Tәnzimat dövrü romanında olduğu 
kimi, mövzu etibarilә әsasәn tarixi vә ictimai 
mövzuları әhatә etmişdir. Bu dövrdә daha çox 
komediya janrında әsәrlәr yazılmış vә sәhnәyә 
qoyulmuşdur. Dram әsәrlәrindә sәnәtkarlıq ba-
xımından bәzi naqis cәhәtlәr müşahidә edil-
mәkdә idi, mәsәlәn, әsәrlәrdәki müsbәt obraz-

lar ifrat dәrәcәdә müsbәt, mәnfi obrazlar isә if-
rat dәrәcәdә mәnfi obrazlar kimi tәqdim edilir-
dilәr. Bu da o demәk idi ki, o dövrdә hәlә dram 
yaradıcılığında tipiklәşdirmә xüsusiyyәti yox 
idi. Bu dövrdә Türkiyәdә dramaturgiya Avropa 
dramaturgiyasının tәsiri altında idi. Xüsusilә, 
Şekspir vә Molyer kimi yazarlar әn çox tәqlid 
edilәn sәnәtkarlar idi [8]. 

İkinci dönәm Tәnzimat әdәbiyyatının nüma-
yәndәlәrindәn biri dә Müallim Naci olmuşdur. 
M.Naci daha çox Qәrb tәrzindә şeirlәr yazmış-
dır. Şeirlәrinin dili ağır idi, lakin әsәrlәri geniş 
kütlәnin rәğbәtini qazanmışdır. “Atәşparә”, 
“Füruzan”, “Şәrarә”, “Dәmdәmә” adlı әsәrlәri, 
eyni zamanda “İslahati-әdәbiyә” lüğәti II dö-
nәm Tәnzimat әdәbiyyatının dәyәrli sәnәt nü-
munәlәrindәndir [9]. 

Nәbizadә Nazim ilk psixoloji roman (“Zәh-
ra”) müәllifi, eyni zamanda ilk kәnd hәyatından 
bәhs edәn (“Qarabibik”) romanın müәllifi ol-
muşdur [9]. 

  
Nәticә / Conclusion 

 
Tәnzimat әdәbiyyatında roman vә hekayә 

janrında yazılan әksәr әsәrlәr sәnәtkarlıq baxı-
mından zәif idilәr. Bu dönәm әdәbiyyatında da-
ha çox romantik, eyni zamanda tarixi vә ictimai 
mövzular işlәnmişdir. Müәlliflәr әsәrlәrdә tipo-
lojilәşmiş bir xarakter yarada bilmәmişlәr. Ey-
nәn dram әsәrlәrindә olduğu kimi, roman vә 
hekayәlәrdә dә ya ifrat müsbәt, ya da ifrat mәn-
fi xüsusiyyәt daşıyan obraz tiplәri yaradılmış-
dır. Yaxşılar әsәrlәrin sonunda mükafatlandırıl-
mış, mәnfi obrazlar isә cәzalandırılmışlar. Onu 

da qeyd etmәk lazımdır ki, ikinci dövr Tәnzi-
mat әdәbiyyatının sәnәtçilәri birinci dövrünkü-
lәrә nisbәtәn daha çox uğur qazanmışlar. 

Ümumiyyәtlә, Tәnzimat dövründә nәsr vә 
dramaturgiya, elәcә dә poeziya sahәsindә for-
ma, mәzmun, ideya vә s. cәhәtdәn yeniliklәr 
özünü göstәrdi. Tәnzimat әdәbiyyatının bir sıra 
qüsurları olsa da, bu әdәbiyyat Türkiyә әdәbiy-
yatının yeni forma vә mәzmun qazanmasına sә-
bәb olmuşdur. 

Резюме. Считавшаяся в XVI-XVII веках самым могущественным государством мира 
Османская империя в XIX веке переживала период ослабления и упадка. В этих условиях, с 
целью предотвратить дальнейший распад империи, получить поддержку Европы в 
Египетском вопросе, прекратить вмешательство европейских держав во внутренние дела 
империи, осуществляемые под предлогом защиты этнических меньшинств, остановить 
распространение этнического национализма и сепаратизма, связанное с влиянием идей 
Французской Революции, укрепить взаимосвязи между этническими меньшинствами и 
Османским государством, совершенно необходимым было проведение определенных 
реформ. По этой причине был подготовлен указ, оглашенный 3 октября 1839 года в парке 
Гюльхане, которым началась эпоха Танзимата. 
Проводившиеся в империи реформы оказывали влияние не только на экономическую и 
общественно-политическую жизнь, но и на литературу. Стремление к сближению с Европой, 
подражание ей, следование европейским образцам естественным образом не миновали и 
османскую литературу, в которой под европейским влиянием на ее форму и содержание 
сформировалось совершенно новое течение, называемое Литературой эпохи Танзимата. В 
этот период в прозе и драматургии, а также в поэзии с точки зрения их формы, содержания и 
идеи произошли значительные нововведения. Несмотря на известные проблемы, литература 
эпохи Танзимата привнесла новое содержание и формы в турецкую национальную культуру. 
Во всем этом большую роль сыграло творчество Абдульхага Гамида. 
Ключевые слова: Османская империя, Гюльханейский указ, литература эпохи Танзимата, 
Ибрагим Шинаси, Намиг Камал, Абдульхаг Гамид 

